
 por ti, por min, 
por todas as

compañeiras

Sen educación non haberá igualdade
A violencia contra as mulleres é un problema social arraigado que require unha
intervención integral e temperá. Os centros educativos desempeñan un papel
fundamental na súa prevención e erradicación.

Debemos traballala desde varios ángulos:

Prevención e sensibilización: favorecer a identificación temperá de signos,
acabar cos estereotipos de xénero, fomentar as relacións saudables…

1.

Apoderamento das mulleres: fortalecer a autoestima, que nenas e adolescentes
crean nas súas capacidades, promover a autonomía, visibilizar referentes
femininos…

2.

Cambio cultural: transformar as normas sociais, crear espazos seguros, fomentar
a empatía…

3.

Desenvolvemento de habilidades para a vida: comunicación efectiva, resolución
de problemas, pensamento crítico…

4.

Ao intervir na infancia e a adolescencia, pódense previr futuros casos de violencia e
contribuír á construción dunha sociedade máis igualitaria e respectuosa.

Debemos ensinar, educar e sensibilizar o alumnado e a toda a comunidade educativa
para responder rotundamente e de forma negativa ante calquera tipo de violencia. É
moi importante prestar atención á revitimización das vítimas de violencia machista,
que as somete a unha nova experiencia traumática, agrava o dano inicial e obstaculiza
a súa recuperación.

É urxente poñer especial atención aos colectivos de mulleres máis vulnerables:
migrantes, con discapacidade, maiores… e abordar a interseccionalidade, é dicir, a
combinación de múltiples factores de discriminación (xénero, raza, etnia, orientación
sexual, discapacidade, clase, etc.) que incrementa o risco de sufrir violencia.

Desde CCOO, e ante o aumento dos casos, reclamamos máis recursos para avanzar
cara a unha sociedade e un futuro sen violencias machistas.



Caracterízase polo control que o agresor exerce
sobre os recursos económicos da vítima, co

obxectivo de limitar a súa autonomía e sometela.

0101 Dificúltase o seu acceso a postos de responsabilidade,
ou complícase o seu desenvolvemento na empresa ou a
súa estabilidade polo feito de ser muller.

Violencia laboral

0202Exercida polas institucións do Estado contra as mulleres, a
través de accións ou omisións que discriminan,

obstaculizan ou impiden o exercicio dos seus dereitos.

Violencia institucional

0303 Conxunto de condutas que buscan controlar,
humillar, illar e desvalorizar a muller, minando a súa
autoestima e a súa capacidade de tomar decisións.

Violencia psicolóxica

0404Consiste en calquera acto que inflixa dano ou
sufrimento físico, xa sexa leve ou grave, e que se

exerce de maneira intencional sobre unha muller.

Violencia física

0505 Implica calquera acto sexual non consentido que
pode ter consecuencias devastadoras a longo
prazo na súa saúde física, mental e emocional.

Violencia sexual

0606Violencia económica

Formas máis habituais de
violencia contra as mulleres…

Maniféstase a través dunha ampla gama de
condutas abusivas que se exercen utilizando as

tecnoloxías da información e a comunicación

0707 É difícil de erradicar e recoñecer. Responde aos estereotipos,
mensaxes, valores ou signos que transmiten e favorecen
dinámicas de desigualdade ou a subordinación das mulleres.

Violencia simbólica

0808Violencia en contorno dixital

Laboral

Debemos concienciar a todo o alumnado da igualdade de
capacidades das nenas e romper con esa idea de que as mulleres
nos debemos dedicar ao mundo dos coidados. As nenas poden
chegar a ser o que elas desexen!

Institucional
Debemos traballar co alumnado os seus dereitos e deberes civís,
formalo para saber responder ante estas situacións e reclamar un
trato xusto por parte de todas as institucións.

Psicolóxica
Debemos fortalecer, capacitar e apoderar as alumnas para
detectar e actuar ante calquera destas manifestacións, e evitar
así este maltrato e todo o que leva consigo.

Física

Non se pode permitir ningún tipo de violencia física. Ante calquera
indicio, por moi leve que sexa, cómpre actuar. Ademais, hai que
ensinar os mecanismos sociais para dar resposta a estas
situacións.

Sexual
Debemos educar en que é e non é o acoso sexual e a violencia
sexual. Non importan as intencións do acosador, senón a
percepción da vítima de acoso ou violencia sexual.

Económica

Unha educación que poña o foco na importancia das relacións
igualitarias, equitativas e que fomente o desenvolvemento persoal
delas e deles, podería ser a base para evitar a violencia económica
no futuro.

Simbólica
É necesario facer fincapé na erradicación da violencia simbólica.
Se non traballamos na eliminación deste tipo de violencia, será
practicamente imposible erradicar o resto.

Dixital
A prevención da violencia dixital require un enfoque
multidisciplinar que involucre a gobernos, empresas tecnolóxicas,
docentes e a sociedade en xeral.

 … e como responder a elas
desde a educación


